
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR 
CAKTIMIN  E DISA QENDRAVE TË VOTIMIT NË NDËRTESA PRIVATE
 PËR ZGJEDHJET PËR ORGANET E QEVERISJES VENDORE 
TË DATËS 21 QERSHOR 2015
Komisioni Qendror i Zgjedhjeve, në mbledhjen e datës 27.03.2015, me pjesëmarrjen e: 

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                       Anëtare

VELESHNJA-


Anëtar

Hysen

OSMANAJ-


Anëtar

Klement       ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Caktimi i disa qendrave të votimit në ndërtesa private, për zgjedhjet për Organet e Qeverisjes Vendore të datës 21 Qershor 2015.

BAZË  LIGJORE: 
Neni 23, pika 1, germa "a", neni 93 , pikat 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Udhëzimi i KQZ-së nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 
Kryetari i Njësisë së Qeverisjes Vendore, në bazë të përcaktimeve të nenit 62, pika 5 dhe pika 9, të Kodit Zgjedhor, ka detyrimin të caktojë dhe shpallë vendndodhjen e qendrave të votimit, dhe të njoftojë brenda 10 ditëve KQZ-në për vendndodhjen e QV-së, duke e shoqëruar njoftimin me informacionin e përcaktuar në Udhëzimin e KQZ-së Nr.1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.  

Kriteret dhe procedurat për caktimin e vendndodhjes së qendrave të votimit përcaktohen në Kodin Zgjedhor,  respektivisht në nenin 62, pika 4, nenin 93, pika 1, dhe në nenin 93, pika 2 dhe 3, në rast të pamundësisë së caktimit të qendrave të votimit në ambiente publike brenda territorit të qendrës së votimit, apo në zonë qendre votimi fqinjë.

Bazuar në informacionet e ardhura nga 132 Kryetarë të Njësive të Qeverisjes Vendore, përcaktohej vendndodhja në ndërtesa private për 451 Qendra Votimi.  Për caktimin e vendndodhjes së këtyre QV,  Kryetarët e Njësive Vendore,  nuk jepnin informacion në respektim të përcaktimeve të nenit 93, pika 3, të Kodit Zgjedhor, dhe nenit 5 të Udhëzimit të KQZ-së nr. Nr.1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.  Për caktimin e vendndodhjes së këtyre QV-ve, nuk referoheshin arsye për pamundësinë e përdorimit të ndërtesave publike në zonën e qendrës së votimit apo në zonë qendre votimi fqinje, nuk paraqiteshin propozime me dy objekte alternative, me planimetri përkatëse ose fotografi të ambientit, dhe përshkrim për lehtësitë që ofrojnë objektet  për zhvillimin normal të zgjedhjeve, apo të deklarohej pamundësia e një objekti alternativ.
KQZ, rikërkoi dërgimin e informacionit të munguar nga të gjithë Kryetarët e Njësive të Qeverisjes Vendore, të cilët kishin përcaktuar vendndodhje të qendrave të votimit në ndërtesa private. 
Në përgjigje të kërkesës së KQZ-së, 47 Kryetarë të Njësisë së Qeverisjes Vendore kanë dërguar në KQZ propozime për caktimin e  117 QV në ndwrtesa private në respektim të kërkesave ligjore.

KQZ, në bazë të nenit 93, pika 3, të Kodit Zgjedhor, duhet të caktojë vendndodhjen për këto 117 QV, të cilat pasqyrohen në lidhjen bashkëlidhur. 
PËR KËTO ARSYE
Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
V E N D O S I :
1. Caktimin e qendrave të votimit në ndërtesa private, sipas lidhjes Nr.1, bashkëngjitur këtij vendimi.
2. Ky vendim hyn ne fuqi menjëherë.

